Арфаэпічныя нормы

1. Выпішыце па групах словы, дзе літары Е,Ё,Я,І абазначаюць 1) галосны гук і мяккасць папярэдняга зычнага, 2) два гукі.

  Ідэйны, саўю, капелюшы, ілюзія, вясковец, вечарына, аб’езд, авіятар, раён, панядзелак, сталяр, цётка, ціхенька, акіян, цюбецейка, яблык, энтузіязм, немінуча, пячора, кроільны, паўшар’е, кмен, заінелы, гніллё, аер, Івацэвічы, мураўіны.

2. Назавіце 5-10 запазычаных слоў з выбухным гукам Г перад галоснымі. Як вымаўляецца гук К перад звонкімі зычнымі?

  Анекдот, вакзал, гекзаметр, экзамен, экзатычны, экзекуцыя, экземпляр, экзотыка, праэкзаменаваць, як бы, як бачыш.

3. Прачытайце словы. Растлумачце выпадкі несупадзення ў вымаўленні і напісанні зычных. Ахарактарызуйцепазіцыйныя змены зычных.

А) Прывід, пейзаж, мароз, дуб, лебедзь, мядзведзь, дождж, агледзь, абардаж, ромб, гіпноз, калодзеж.

Б) Прабежка, кладка, дзядзька, салодкі, лыжка, кніжка, грыбкі, нізкі, жэрдка, подпіс, цяжка, сцежка, гладка.

В) Айсберг, малацьба, барацьба, футбол, просьба, касьба, лічба, вакзал, экзамен.

Г) Смеласць, магчымасць, прывезці, пазней, на прызбе, сведка, бясшумны, Мацвей.

4. Запішыце словы ў транскрыпцыі. На якіх правілах грунтуецца іх вымаўленне?

Адчыніць, не парэжся, параіцца з Грышам, пясчаны, горад, купаешся, падцягнуць, з чэмпіёнам, адчапіць, з жыта, дождж, пад’язджаць, па кладцы, футбол, ракетчык, снедаць, праз чатыры дні, пашыць з шоўку, зрабіць з саломы, дарадчык, лётчык, цётчын, ад світання, смяешся, сцежка, сустрэўся з героем, аб унучцы, з Жэнем.

5. Запішыце наступныя дзеясловы ў 2-й асобе адзіночнага ліку і параўнайце іх напісанне і вымаўленне.

  Купацца, мыцца, аглядацца, асмеліцца, цікавіцца, злавацца, сустрэцца, імкнуцца, захапляцца, дзівіцца.

6. У якіх з прыведзеных слоў свісцячыя З,С перад мяккімі зычнымі не вымаўляюцца мякка?

  Смех, скіраваць, бязлітасна, снег, світанне, скеміць, схіліцца, розгі, разбіць, згіб, схітрыць, скіба, след, сцвярджаць, сліва, спіс, схіл, збегчы.

7. Ці аднолькава вымаўляецца пры адсутнасці паўзы ненаціскны пачатковы гук, абазначаны літарай І, калі папярэдняе слова заканчваецца на зычны?

  З іголачкі, ён ішоў, стол і крэсла, брат і сястра, Мінск і Брэст,смех і грэх, луг і поле, ад інстытута, з Італіі.

8. Як вымаўляецца пры адсутнасці паўзы ненаціскны пачатковы гук, абазначаны літарай І,  у наступных словазлучэннях?

  На ігрышчы, яна ішла, да Івана, яго ідэал, на імя, за інспектарам, не ісці.

9. Прачытайце прыказкі і прымаўкі ў адпаведнасці з нормамі беларускай арфаэпіі. Чаму часціца НЕ вымаўляецца па-рознаму?

  Свой над вірам патрасе, але ў вір не панясе. Хто ўлетку спіць, той узімку не есць. З голага нічога не возьмеш, Той нічога не страціць, хто нічога не мае. Хавай сала да Міколы, не будзеш баяцца зімы ніколі. Рада з людзьмі ніколі не шкодзіць. Бессаромнага госця півам не выгнаць. Не капай другому яму: сам у яе ўвалішся. Адным дзякуем не адбудзеш. Навука хлеба не просіць. Галодныя зубы асцюкоў не чуюць. Не рабі ліхога і не бойся нікога. Розуму на кірмашы не купіш. Не сунь носа ў чужое проса. Не ідзі туды, куды цябе не просяць. Свая сярмяжка не цяжка.

10.  Па асаблівасцях вымаўлення спалучэнняў зычных гукаў, што абазначаны выдзеленымі літарамі, вызначце і падкрэсліце ў кожным радзе “лішняе” слова.

Згадзіцца, адзвінець, падзякаваць, падзея.

Абклеіць, памагчы, дзежка, лічба.

Цюрыхскі,французскі, латышскі, варонежскі.

Імкнешся, не парэжся, вучышся, расчэшашся.

Агароджа, паджылкі, ураджай, дрожджы.

Падзорны, адзнака, падзівіцца, падзямелле.

Змераць, знішчыць, згінуць, збіць.

11. Запомніце вымаўленне (і напісанне) наступных слоў, гукавы склад якіх нярэдка скажаюць.

  Бюлетэнь, інцыдэнт, кампасціраванне, кампасціраваць, кампетэнтнасць, кампетэнтны, кампраметаваць, кампраметаванне, канстантны, канстатаваць, карэспандэнт, карэспандэнцыя, квантытатыўны, прэтэндэнт, прэцэдэнт, манпансье.

